
SAPLAST: LIDER U INDUSTRIJI 
GRAĐEVINSKE STOLARIJE SA 27 

GODINA ISKUSTVA

Od malog proizvodnog pogona do 
izvozno orijentirane kompanije sa 
preko 150 zaposlenika, SAPLAST je 
bosanskohercegovačka kompanija 
osnovana 1997. godine sa sjedištem 
u Sarajevu. Specijalizirani smo 

za proizvodnju i ugradnju prozora, vrata i visećih 
fasada od PVC-a, aluminija, drvo-aluminijskih i drvo 
sistema, kao i termoizolacijskog stakla. Sa više od 27 
godina iskustva i preko hiljadu uspješno realizovanih 
projekata širom svijeta, kreiramo dugoročna i 
inovativna tehnička rješenja u skladu sa zahtjevima i 
potrebama dinamičnog tržišta. 

 ZAŠTO ODABRATI SAPLAST? 
1. Naša posvećenost kvalitetu i usluzi odražava 
se u poslovanju prema najvišim međunarodnim 
standardima.  
2. Pratimo svjetske trendove i često postavljamo 
standarde u industriji građevinske stolarije.  
3. Naši proizvodi se testiraju u renomiranim 
laboratorijama EU poput Ceribois, IFT Rosenheim, 
CSTB.  
4. Posjedujemo također i ISO 9001 i  ISO 14001 
certifikate koji dodatno garantuju izvrsnost naše 
proizvodnje. 

 NAŠ TIM 
Vjerujemo da je kompanija dobra onoliko koliko 
ima kvalitetan i stručan kadar. Uz godine stalnog 
usavršavanja i razvoja zaposlenika, naš stručni 
kolektiv danas broji preko 150 zaposlenika koji svojim 
znanjima i sposobnostima doprinose kreiranju 
kvalitetnih proizvoda i dosljedne podrške kupcima.
 

 PROIZVODNI POGONI 
Proizvodni pogon SAPLAST d.o.o. Sarajevo, smješten je 
u Hadžićima, prostire se na površini od približno 12.000 

kvadratnih metara i opremljen je najsavremenijom 
tehnologijom.  Cjelokupni proizvodni proces nadziran 
je centralizovanim kompjuterskim sistemom, 
koji osigurava preciznost i efikasnost u svakoj fazi 
proizvodnje.  

U proizvodnom pogonu implementirali smo više nivoa 
kontrole kvaliteta proizvodnje. Naši visokokvalitetni 
prozorski elementi dizajnirani su da pruže optimalnu 
zaštitu od temperaturnih varijacija i buke, što ih 
čini idealnim za različite klimatske uslove i lokacije.  
Poseban akcenat stavljamo na dugoročnu održivost 
naših proizvoda, koristeći materijale i procese koji 
smanjuju uticaj na životnu sredinu. Naša proizvodnja 
je usklađena s najvišim standardima ekološke 
odgovornosti, što nas čini pouzdanim partnerom za 
projekte koji zahtijevaju ekološki prihvatljiva rješenja, 
što potvrđuje i ISO certifikat 14001 za zaštitu okoliša. 

Osim tehničkih karakteristika, naši proizvodi su 
estetski prilagodljivi i dostupni u različitim stilovima 
i bojama, omogućavajući arhitektima i dizajnerima 
širok spektar mogućnosti prilikom kreiranja prostora.  
Kroz kontinuiranu inovaciju i unapređenje tehnoloških 
procesa, SAPLAST ostaje jedan od lidera u industriji 
stolarije, prozora, vrata i fasada, pružajući proizvode 
koji nadmašuju očekivanja naših klijenata. 

 PVC POGON 
Naš PVC pogon posjeduje tri automatske proizvodne 
linije kapaciteta oko 200 jedinica dnevno. 

 ALUMINIJSKI POGON 
Aluminijski elementi se režu, obrađuju i sastavljaju u 
našem aluminijskom pogonu, koji predstavlja drugi 
najvažniji segment naše proizvodnje. ALU i drvo-
ALU pogoni sastoje se od dvije proizvodne linije 
kapaciteta oko 80 jedinica dnevno. Zahvaljujući 
visoko sofisticiranoj opremi i vrhunskom kvalitetu 
ulaznih materijala, osiguravamo isporuku elemenata 

izrađenih po najvišim europskim standardima. 
Naš aluminijski pogon odlikuje se izuzetnom 
fleksibilnošću i raznovrsnošću obrade prozorskih 
sistema. 

Nudimo širok spektar rješenja koja se mogu 
prilagoditi različitim zahtjevima i specifikacijama 
klijenata. Naši proizvodi su idealni za različite 
arhitektonske projekte, bilo da se radi o modernim 
stambenim objektima, poslovnim zgradama ili 
industrijskim kompleksima.  Poseban naglasak 
stavljamo na inovacije i kontinuirani razvoj vlastitih 
sistema. Naši timovi stručnjaka neprestano rade na 
istraživanju i unapređenju tehnologija koje koristimo, 
kako bismo uvijek bili korak ispred u prozorskoj 
industriji. Razvijamo jedinstvene, patentirane sisteme 
koji omogućavaju još bolju funkcionalnost, estetiku i 
energetsku fikasnost naših proizvoda. 

Naš cilj je pružiti proizvode koji zadovoljavaju 
sva očekivanja naših klijenata, kombinujući 
visokokvalitetne materijale, najnoviju tehnologiju i 
stručnost naših kadrova. Naša predanost kvalitetu, 
inovacijama i prilagodljivosti čini nas pouzdanim 
partnerom za sve vaše potrebe u oblasti stolarije. 

 DRVO - ALUMINIJSKI 
POGON 
Naš drvo-aluminijski pogon 
opremljen je tehnologijom koja 
omogućava preciznu obradu i 
konstruktivna rješenja pri izradi 
drvo ALU elemenata. Inovacije su 
srž našeg pristupa, omogućavajući 
nam da konstantno unapređujemo 
naše procese i proizvode. Veliki 
akcenat u procesu proizvodnje 
stavljamo na preciznost u obradi 
prozorskih drvo aluminijskih 
elemenata, u skladu sa najnovijim 
trendovima i zahtjevima moderne 
arhitekture. Naši proizvodi ističu se 
maksimalno elegantnim dizajnom, 
pružajući ne samo estetsku 
privlačnost već i funkcionalnost 
i dugotrajnost. Posebno smo 
ponosni na konstruktivnu izradu 
naših drvo-aluminijskih sistema, 
koji su po načinu izvedbe unikatni 
i jedinstveni na tržištu Europske 
unije.

Kombinacija drveta i aluminija u 
našim proizvodima donosi najbolje 
od oba materijala, pružajući 
toplinu i prirodan izgled drveta, uz 
izdržljivost i minimalno održavanje 
aluminija. Naša predanost 
inovacijama i kvalitetu osigurava 
da svaki proizvod koji napusti 
naš pogon zadovoljava najviše 
standarde, čineći nas liderima u 

industriji i pouzdanim partnerom 
za najzahtjevnije projekte. 
Drvo-ALU sistemi su idealni za 
projekte gdje su važni i estetski i 
funkcionalni zahtjevi. Vanjski sloj 

aluminija štiti od atmosferskih 
uticaja, dok unutarnji sloj drveta 
pruža toplinu i prirodni izgled 
unutrašnjim prostorima. Dodatno, 
njihova dugotrajnost i minimalno 

održavanje čine ih popularnim izborom za stambene 
i komercijalne objekte visokih performansi. 

 PROIZVODNJA 
TERMOIZOLACIJSKOG STAKLA 
Naš pogon za proizvodnju termoizolacijskog 
stakla slijedi najmoderniji proces izrade i poštuje 
najviše standarde kvalitete, što dokazuje Cekal 
Standard, koji pruža dokaz o kvalitetu proizvoda na 
međunarodnoj sceni i donosi prednost u plasmanu 
proizvoda. Naša termoizolacijska stakla dizajnirana 
su s posebnim naglaskom na optimizaciju sunčeve 
energije i solarnog faktora. G-faktor predstavlja 
koeficijent prolaska sunčeve energije kroz staklo, 
što uključuje direktno sunčevo zračenje kao i 
energiju koja se apsorbira i ponovo emitira prema 
unutrašnjosti prostorije.  Optimalno podešen g-faktor 
omogućava efikasno korištenje sunčeve energije, 
čime se smanjuje potreba za dodatnim grijanjem 
ili hlađenjem prostora. Naši proizvodi doprinose 
energetskoj efikasnosti objekata, osiguravajući 
udobnost i smanjenje troškova za krajnje korisnike. 

 PLASTIFIKACIJA 
Izdvajamo i plastifikaciju kojom uspijevamo 
pružiti brzu reakciju na složene zahtjeve tržišta. 
Plastifikaciju vršimo IGP bojama visokokvalitetnim 
praškastim premazima s homogenom mikro 
teksturom za aluminijske površine. 

 POSEBNI MATERIJALI I 
KONSTRUKCIJE 
Za sve posebne materijale, konstrukcije i elemente 
nestandardnih dimenzija i oblika formirana je 
proizvodna jedinica koja upravlja procesom njihove 
izrade, uzimajući u obzir njihove karakteristike i 
zahtjevnost izrade. SAPLAST je posvećen zaštiti 
životne sredine i održivom poslovanju kroz upotrebu 
obnovljivih izvora energije i implementaciju ekološki 
prihvatljivih rješenja. Kao ekološki odgovorna 
kompanija posjedujemo ISO certifikat 14001 za 
zaštitu životne sredine. U našim proizvodnim 
procesima koristimo energiju dobivenu iz obnovljivih 
izvora energije kao što su foto-naponske solarne 
elektrane, smanjujući tako emisiju CO2 i naš ekološki 
otisak. Takođe, aktivno se bavimo reciklažom otpada 
nastalog tokom proizvodnje te na taj način, SAPLAST 
doprinosi očuvanju prirodnih resursa i poboljšanju 
kvalitete života sadašnjih i budućih generacija. 

 IZLOŽBENI SALON I DODATNE 
AKTIVNOSTI 
Pored proizvodnog pogona, u Sarajevu, na adresi 
Nikole Šopa 245, se nalazi i naš izložbeni salon 
gdje klijenti mogu dobiti više informacija i bolji 
uvid u naše proizvode. U svrhu napretka i razvoja 
nabavke te jačanja odnosa s interesnim skupinama, 
pod našom grupacijom nalaze se i Koncept Bau 
i Koncept Residence hotel u Sarajevu. Koncept 
Bau je specijaliziran za nabavku repromaterijala i 
komponenti za potrebe Saplast proizvodnje, dok 
je Concept Residence hotel primarno osnovan za 
smještaj i brigu o našim poslovnim saradnicima 
tokom poslovnih suradnji i sastanaka. 

 IZVOZ I MEĐUNARODNO 
POSLOVANJE 
Od 1999. godine naši proizvodi su plasirani na 
međunarodno tržište, a danas preko 80% našeg 
prometa čini europsko tržište. S ciljem uspješnog 
poslovanja u skladu sa svim zahtjevima europskog 
tržišta, SAPLAST podružnice nalaze se u Hrvatskoj 
i Francuskoj. SAPLAST - jer mi pratimo svjetske 
trendove, a ostali prate nas.

Posvećenost inovacijama i stalnom razvoju ključni 
su elementi našeg poslovanja. Neprestano radimo 
na unapređenju postojećih proizvoda i razvoju 
novih sistema, kako u aluminijskih sistemima, tako 
i u kombinacijama drveta i aluminijuma. Naša 
tehnička rješenja omogućavaju visoke energetske 
performanse, dugotrajnost i estetsku vrijednost, 
čime zadovoljavamo najviše standarde modernog 
graditeljstva.

Naša tehnička rješenja nisu samo odgovor na trenutne 
zahtjeve tržišta, već su rezultat dugogodišnjeg 
iskustva i istraživanja. Fokusiramo se na inovacije koje 
osiguravaju visoke energetske performanse, što je u 
skladu s globalnim trendovima održivosti i smanjenja 
potrošnje energije. Pored energetske efi kasnosti, 
trajnost i estetika naših proizvoda su također 
od ključnog značaja. Svaki sistem koji razvijamo 

dizajniran je da izdrži test vremena i zahtjevne 
vremenske uslove, čineći ga idealnim izborom za 
dugoročne investicije. Estetika je također integrirana 
u svaki aspekt dizajna – od elegantnih, minimalističkih 
linija do široke palete završnih obrada, naši proizvodi 
omogućavaju arhitektima i investitorima da kreiraju 
projekte koji ne samo da funkcionišu savršeno, već i 
izgledaju besprijekorno Uz kontinuirani razvoj novih 
sistema, veliku pažnju posvećujemo i kvaliteti i 
sigurnosti naših proizvoda. 

Naša kompanija može se pohvaliti s preko 100 
različitih atesta i ispitnih izvještaja koji su izrađeni u 
ovlaštenim laboratorijama širom Evropske unije. Ovi 
certifi kati potvrđuju usklađenost naših proizvoda s 
najstrožim evropskim standardima za energetsku 
efi kasnost, otpornost na vremenske uslove i 
sigurnost.


